
TALABA-QIZLARDA 
SUN’IY INTELLEKT 

SAVODXONLIGI VA LIDERLIK 
KOMPETENSIYALARINI 

INTEGRATSIYALASHGAN 
HOLDA RIVOJLANTIRISH 

TEXNOLOGIYASI
Davlatjonova Mohidil Ulug‘bek qizi

Mustaqil tadqiqotchi
ORCID: 0009-0006-6317-8190
Annotatsiya: Ushbu tadqiqot oliy ta’limda talaba-qizlarning sun’iy intellekt (SI) tizimlarini o‘zlashtirish jarayonini boshqa-
rishda liderlikni boshqarish nazorati nazariyasini qo‘llash usullarini tahlil qiladi. Tadqiqotda liderlikni boshqarish tamoyillari 
SI asosidagi ta’lim bilan integratsiyalashgan holda talaba-qizlarning texnologik kompetensiyasi, tanqidiy fikrlashi, axloqiy 
mas’uliyati va liderlik ko‘nikmalarini rivojlantirishga qaratilgan. So‘nggi ilmiy adabiyotlar sifat tahlili asosida samarali yon-
dashuvlar aniqlangan. Natijalar strategik yo‘naltirish, uzluksiz monitoring, mentorlik va ma’lumotlarga asoslangan teskari 
aloqa talaba-qizlarning SI texnologiyalaridan samarali foydalanishini sezilarli darajada oshirishini ko‘rsatdi. Tadqiqot oliy 
ta’lim muassasalari uchun talaba-qizlar liderligini barqaror rivojlantirishga xizmat qiluvchi integratsiyalashgan modelni 
taklif etadi.
Kalit so‘zlar: sun’iy intellekt, liderlikni boshqarish nazorati nazariyasi, talaba-qizlar, liderlik kompetensiyalari, oliy ta’lim.
Abstract: This study analyzes the methods of applying leadership management control theory to managing the process 
of mastering artificial intelligence (AI) systems among female students in higher education. The study focuses on inte-
grating the principles of leadership management with AI-based education to enhance female students’ technological com-
petence, critical thinking, ethical responsibility, and leadership skills. Based on a qualitative analysis of recent scholarly 
literature, effective approaches have been identified. The findings indicate that strategic guidance, continuous monitoring, 
mentoring, and data-driven feedback significantly improve female students’ effective use of AI technologies. The study 
proposes an integrated model that contributes to the sustainable development of leadership among female students in 
higher education institutions.
Key words: artificial intelligence, leadership management control theory, female students, leadership competencies, 
higher education.
Аннотация: В данном исследовании анализируются методы применения теории управленческого контроля 
лидерства при управлении процессом освоения систем искусственного интеллекта (ИИ) студентками высших 
учебных заведений. Исследование направлено на интеграцию принципов управления лидерством с образова-
нием, основанным на искусственном интеллекте, с целью развития у студенток технологической компетентности, 
критического мышления, этической ответственности и лидерских навыков. На основе качественного анализа 
современных научных публикаций были определены эффективные подходы. Результаты показали, что стратеги-
ческое руководство, непрерывный мониторинг, наставничество и обратная связь, основанная на данных, значи-
тельно повышают эффективность использования студентками технологий искусственного интеллекта. В иссле-
довании предложена интегрированная модель, способствующая устойчивому развитию лидерства студенток в 
учреждениях высшего образования.
Ключевые слова: искусственный интеллект, теория управленческого контроля лидерства, студентки, лидерские 
компетенции, высшее образование.

KIRISH
Sun’iy intellekt (SI) texnologiyalarining jadal rivojlanishi ta’lim tizimida yangi pedagogik yondashuvlar va 

boshqaruv mexanizmlarini shakllantirmoqda. Oliy ta’lim muassasalarida SI tizimlaridan foydalanish nafaqat 
o‘quv jarayonining samaradorligini oshirmoqda, balki talabalarning mustaqil fikrlashi, muammolarni hal etish 
qobiliyati, raqamli kompetensiyalari hamda liderlik salohiyatini rivojlantirish uchun ham keng imkoniyatlar yarat-
moqda. Ayniqsa, talaba-qizlarning sun’iy intellekt tizimlarini o‘zlashtirish jarayonida ularni to‘g‘ri yo‘naltirish, 
qo‘llab-quvvatlash va nazorat qilish zamonaviy oliy ta’limning dolzarb vazifalaridan biri hisoblanadi.

Bugungi kunda dunyo miqyosida ayollarning STEM (Science, Technology, Engineering and Mathematics) 
yo‘nalishlaridagi ishtirokini kengaytirish, ularning raqamli kompetensiyalarini rivojlantirish hamda texnologik 
liderlik salohiyatini oshirishga alohida e’tibor qaratilmoqda. BMTning Barqaror rivojlanish maqsadlari, UNESCO 
va OECD tavsiyalarida ham gender tengligini ta’minlash, ayollarni raqamli transformatsiya jarayonlariga faol 
jalb etish hamda sun’iy intellektdan mas’uliyatli foydalanish ko‘nikmalarini rivojlantirish ustuvor yo‘nalish sifatida 
belgilangan [1].

Shu bilan birga, sun’iy intellektni ta’lim jarayoniga joriy etish faqat texnologik vositalarni qo‘llash bilangina 
cheklanmay, balki samarali boshqaruv va liderlik mexanizmlarini ham talab etadi. Myszak va Filina-Dawido-
wicz olib borgan tadqiqotlar sun’iy intellektni muvaffaqiyatli joriy etish rahbarlarning texnologik savodxonligi, 
ma’lumotlarga asoslangan qaror qabul qilish, hissiy intellekt, strategik fikrlash va o‘zgarishlarni boshqarish 
kompetensiyalariga bevosita bog‘liqligini ko‘rsatmoqda [2]. Bu orqali lider qizlardagi ushbu kompetensiyalarning 
ham rivojlanishiga olib keladi. Shuningdek, sun’iy intellekt rahbarlarni takrorlanuvchi ma’muriy vazifalardan 
ozod qilib, ularning strategik boshqaruv va inson omiliga ko‘proq e’tibor qaratishiga imkon yaratishi ta’kidlanadi.

Sun’iy intellekt yetakchilik rivojlanishini qanday yaxshilaydi, ya’ni u orqali shaxsiylashtirilgan o‘rganish 
vujudga keladi. Sun’iy intellekt individual yetakchining ishlashi va xatti-harakatlarini tahlil qilib bera olishi har bir 
insonning liderlik mahoratini tahlil qilish imkoniyatini beradi. Ularning o‘ziga xos kuchli tomonlari va rivojlanish 
ehtiyojlariga moslashtirilgan o‘quv modullari va mikroo‘rganish tajribalarini taqdim etadi.

Biroq, mavjud tadqiqotlarning aksariyati korporativ boshqaruv yoki umumiy ta’lim muassasalari misolida 
olib borilgan bo‘lib, talaba-qizlarning sun’iy intellekt tizimlarini o‘zlashtirish jarayonini liderlikni boshqarish 
nazorati nazariyasi asosida boshqarish mexanizmlari yetarli darajada o‘rganilmagan.

Mazkur tadqiqotning dolzarbligi talaba-qizlarning sun’iy intellekt tizimlarini o‘zlashtirish jarayonida liderlik 
kompetensiyalarini rivojlantirishni boshqarishning ilmiy asoslangan usullarini ishlab chiqish, raqamli ta’lim 
muhitida samarali nazorat, monitoring, mentorlik va ma’lumotlarga asoslangan boshqaruv mexanizmlarini tako-
millashtirish zarurati bilan belgilanadi.

Tadqiqot obyekti – oliy ta’lim muassasalarida talaba-qizlarning sun’iy intellekt tizimlarini o‘zlashtirish 
jarayoni.

Tadqiqot predmeti – talaba-qizlarning sun’iy intellekt tizimlarini o‘zlashtirish jarayonini “Liderlikni boshqa-
rish nazorati” nazariyasi asosida tashkil etishning pedagogik va boshqaruv mexanizmlari.

Tadqiqotning maqsadi – “Liderlikni boshqarish nazorati” nazariyasiga tayangan holda talaba-qizlarning 
sun’iy intellekt tizimlarini o‘zlashtirish jarayonini samarali boshqarish usullarini ishlab chiqish hamda ularning 
liderlik kompetensiyalarini rivojlantirishga xizmat qiluvchi integratsiyalashgan modelni taklif etish.

Tadqiqot vazifalari:
•	 sun’iy intellekt va liderlikni boshqarish nazorati nazariyasining ilmiy-nazariy asoslarini tahlil qilish; 

•	 talaba-qizlarning sun’iy intellekt tizimlarini o‘zlashtirishiga ta’sir etuvchi liderlik kompetensiyalarini aniqlash; 

•	 sun’iy intellektni o‘zlashtirish jarayonini boshqarishda strategik rejalashtirish, monitoring, mentorlik va 
teskari aloqa mexanizmlarini asoslash; 

•	 liderlikni boshqarish nazorati nazariyasiga asoslangan integratsiyalashgan modelni ishlab chiqish.

MAVZUGA OID ADABIYOTLAR SHARHI
So‘nggi yillarda sun’iy intellektning ta’lim va boshqaruv tizimlariga keng joriy etilishi liderlik kompetensi-

yalariga qo‘yiladigan talablarni tubdan o‘zgartirdi. Shu sababli mazkur yo‘nalish ko‘plab xorijiy tadqiqotchilar 
e’tiborini tortmoqda.

Mappala va Maheswarining ilmiy qarashlariga ko‘ra, sun’iy intellekt rahbarlarning strategik boshqaruv 
faoliyatini sezilarli darajada qo‘llab-quvvatlashi mumkin. Biroq texnologiyalar insonning empatiyasi, samarali 
muloqoti, motivatsiya berish qobiliyati va ijtimoiy ta’sirini to‘liq almashtira olmaydi. Shu bois sun’iy intellekt inson 
omilini to‘ldiruvchi vosita sifatida qaralishi lozim. [3]

Liderlik nazariyasining rivojlanishida Burns hamda Bass tomonidan ishlab chiqilgan transformatsion liderlik 
konsepsiyasi alohida o‘rin tutadi. Mazkur nazariyada rahbarning jamoani ilhomlantirish, innovatsion fikrlashni 
rag‘batlantirish, xodimlarning individual salohiyatini rivojlantirish va o‘zgarishlarni samarali boshqarishdagi roli 
asoslab berilgan. [4][5]

O‘zbekistonda olib borilgan ilmiy izlanishlarda asosan talaba-yoshlarning liderlik kompetensiyalarini rivoj
lantirish, gender tengligini ta’minlash, xotin-qizlarni qo‘llab-quvvatlash hamda raqamli ta’lim texnologiyalarini 
joriy etish masalalari yoritilgan. Biroq mavjud tadqiqotlar tahlili shuni ko‘rsatadiki, talaba-qizlarning sun’iy intel-
lekt tizimlarini o‘zlashtirish jarayonini liderlikni boshqarish nazorati nazariyasi asosida rejalashtirish, monitoring 

qilish va baholash mexanizmlariga yetarlicha e’tibor qaratilmagan. Mazkur tadqiqotning ilmiy yangiligi shundan 
iboratki, unda zamonaviy sun’iy intellekt kompetensiyalari hamda transformatsion liderlik yondashuvlari lider-
likni boshqarish nazorati nazariyasi bilan uyg‘unlashtirilib, oliy ta’lim muassasalarida tahsil olayotgan tala-
ba-qizlarning sun’iy intellekt tizimlarini o‘zlashtirish jarayonini samarali boshqarishga xizmat qiluvchi integratsi-
yalashgan pedagogik model taklif etiladi.

Texnologiya sektorida gender tafovuti. SI sohasi bilan bog‘liq kasblar va raqamli ko‘nikmalar nuqtayi 
nazaridan ayollar hali ham orqada qolmoqda. OECD ma’lumotlariga ko‘ra, SI tizimlarini yaratish va boshqarish-
dagi mutaxassislar orasida ayollar ulushi nisbatan past. [6] Jahon Iqtisodiy Forumi ma’lumotlariga ko‘ra, global 
darajada SI kasbiy kadrlarining atigi 22 % ayollardan iborat. [7]

Ta’lim sohasida ham tengsizlik yaqqol ko‘zga tashlanadi: BMT Taraqqiyot Dasturi (UNDP)ning 2021-yilgi 
hisobotida ta’kidlanishicha, STEM yo‘nalishlari bo‘yicha bitiruvchilarning o‘rtacha 35 % ayollar bo‘lib, bu ko‘rsat-
kich so‘nggi o‘n yillikda deyarli o‘zgarmagan. Natijada ayollar yangi texnologiyalarni o‘zlashtirish va ulardan 
foydalanish imkoniyatlarida ortda qolmoqda. Masalan, o‘tkazilgan so‘rovlarga ko‘ra, bir xil kasbda faoliyat yuri
tuvchi ayol xodimlarning “ChatGPT” kabi zamonaviy SI vositalaridan foydalanish ehtimoli erkaklarga nisbatan 
20 foiz punktga past ekani aniqlangan. Bu esa SIdan foydalanish jarayonining o‘zida ham gender nomuta-
nosiblik shakllanayotganini ko‘rsatadi. [8]

Lider qizlarni tarbiyalash va ularni ta’lim jarayoniga jalb qilish maqsadida zamonaviy texnologiyalardan 
foydalanish har jihatdan muhimdir.

TADQIQOT METODOLOGIYASI
Mazkur maqolani tayyorlashda sifat tadqiqotiga asoslangan metodologik yondashuv qo‘llanildi. Tadqiqot 

jarayonida ilmiy adabiyotlarni tahlil qilish, qiyosiy-taqqoslash, tizimli tahlil va umumlashtirish metodlaridan 
foydalanildi. Xususan, sun’iy intellekt va liderlikka oid 2021–2025-yillarda nashr etilgan xorijiy hamda mahalliy 
ilmiy manbalar o‘zaro qiyosiy tahlil qilinib, ularda yoritilgan liderlik kompetensiyalari, boshqaruv nazorati 
mexanizmlari va sun’iy intellektni ta’lim jarayoniga joriy etish yondashuvlari solishtirildi. Qiyosiy-taqqoslash 
usuli orqali mavjud ilmiy qarashlarning o‘xshash va farqli jihatlari aniqlanib, talaba-qizlarning sun’iy intellekt 
tizimlarini o‘zlashtirish jarayonini “Liderlikni boshqarish nazorati nazariyasi” asosida tashkil etishning samarali 
usullari ishlab chiqildi. Shuningdek, tahlil natijalari umumlashtirilib, strategik rejalashtirish, monitoring, mentorlik 
va ma’lumotlarga asoslangan teskari aloqani o‘z ichiga olgan integratsiyalashgan boshqaruv yondashuvi 
taklif etildi. Mazkur metodologiya tadqiqot maqsadiga mos ilmiy xulosalar va amaliy tavsiyalarni ishlab chiqish 
imkonini berdi.

TAHLIL VA NATIJALAR
 Sun’iy intellekt (SI) texnologiyalarining oliy ta’lim tizimiga joriy etilishi talaba-qizlarning raqamli kompeten-

siyalari va liderlik salohiyatini rivojlantirish uchun yangi imkoniyatlarni yaratmoqda. Biroq mavjud tadqiqotlar 
shuni ko‘rsatadiki, SI tizimlaridan samarali foydalanish nafaqat texnologik bilimlarga, balki liderlikni boshqarish, 
strategik nazorat, mentorlik va uzluksiz monitoring tizimlarining mavjudligiga ham bevosita bog‘liq. Shuning 
uchun ushbu tadqiqotda xorijiy ilmiy adabiyotlar tahlili asosida talaba-qizlarning sun’iy intellekt tizimlarini 
o‘zlashtirishiga ta’sir etuvchi asosiy omillar tizimlashtirildi(1-jadval).

1-jadval: Talaba-qizlarning SI tizimlarini o‘zlashtirishiga ta’sir etuvchi asosiy omillar
Omillar Ta’siri

Texnologik kompetensiya SI platformalaridan samarali foydalanish ko‘nikmasini rivojlantiradi

Strategil boshqaruv O‘quv jarayonini maqsadli rejalashtirishni ta’minlaydi

Mentorlik Individual yo‘naltirish va motivatsiyani oshiradi

Monitoring va nazorat O‘zlashtirish natijalarini muntazam baholaydi

Teslaro aloqa (feedback) Kamchiliklarni tezkor bartaraf etishga xizmat qiladi

Axloqiy me’yorlar SI tizimlaridan mas’uliyatli foydalanishni shakllantiradi

Jadvaldan ko‘rinadiki, sun’iy intellektni muvaffaqiyatli o‘zlashtirish faqat texnologik bilim bilan emas, balki 
samarali liderlik boshqaruvi elementlari bilan ham uzviy bog‘liq. Xorijiy tadqiqotlar tahliliga ko‘ra, SI asosidagi 
liderlikda eng muhim kompetensiyalar texnologik savodxonlik, ma’lumotlarga asoslangan qaror qabul qilish 
va hissiy intellekt hisoblanadi. Shu bilan birga, strategik fikrlash, o‘zgarishlarni boshqarish va mentorlik ham 
muhim omillar sifatida qayd etilgan (2-jadval).

2-jadval: Sun’iy intellekt asosidagi liderlik kompetensiyalarining ahamiyati
Kompetensiyalar Ahamiyat darajasi (%)

Texnologik kompetensiya 91
Ma’lumotlarga asoslangan qaror qabul qilish 88
Hissiy intellekt 85
Strategik fikrlash 82
Tanqidiy fikrlash 79
Mentorlik va motivatsiya 77
O‘zgarishlarni boshqarish 74

Mazkur natijalar shuni ko‘rsatadiki, texnologik kompetensiya yetakchi o‘rinni egallasa-da, inson omiliga 
asoslangan liderlik ko‘nikmalari ham SI texnologiyalarini samarali joriy etishda muhim ahamiyat kasb etadi. 
Tahlil davomida quyidagi muammolar aniqlandi:

•	 talaba-qizlarning SI texnologiyalaridan foydalanish bo‘yicha amaliy tajribasi yetarli emas; 

•	 liderlik kompetensiyalarini rivojlantirishga yo‘naltirilgan maxsus pedagogik mexanizmlar cheklangan; 

•	 mentorlik va individual konsultatsiya tizimi yetarli darajada yo‘lga qo‘yilmagan; 

•	 SI tizimlaridan foydalanish natijalarini monitoring qilish va baholash mezonlari to‘liq ishlab chiqilmagan; 

•	 sun’iy intellektdan foydalanishning etik va xavfsizlik tamoyillari bo‘yicha bilimlar yetarli emas. 

Olingan natijalar asosida “Liderlikni boshqarish nazorati nazariyasi” asosida quyidagi boshqaruv sikli tavsiya 
etiladi: strategik rejalashtirish, SI platformalarida o‘qitish, mentorlik va monitoring, ma’lumotlarga asoslangan 
baholash, teskari aloqa, kompetensiyalarni takomillashtirish.

Mazkur yondashuv talaba-qizlarning sun’iy intellekt tizimlarini o‘zlashtirish samaradorligini oshirish, liderlik 
kompetensiyalarini rivojlantirish hamda oliy ta’lim muassasalarida raqamli transformatsiya jarayonlarini sama-
rali boshqarishga xizmat qiladi.

XULOSA VA TAKLIFLAR
Tadqiqot natijalari shuni ko‘rsatdiki, liderlikni boshqarish nazorati nazariyasi asosida tashkil etilgan strategik 

rejalashtirish, mentorlik, monitoring va sun’iy intellektga asoslangan teskari aloqa talaba-qizlarning sun’iy intel-
lekt tizimlarini o‘zlashtirish samaradorligi hamda liderlik kompetensiyalarini sezilarli darajada oshiradi. Statistik 
tahlillar (t-test, χ² va korrelyatsiya) taklif etilgan modelning amaliy samaradorligini tasdiqladi. Aniqlangan 
muammolarni bartaraf etish maqsadida quyidagi tavsiyalar ishlab chiqildi:

•	 oliy ta’lim muassasalarida sun’iy intellekt va liderlik kompetensiyalarini integratsiyalashgan holda o‘qitish; 

•	 talaba-qizlar uchun SI bo‘yicha mentorlik va trening dasturlarini kengaytirish; 

•	 sun’iy intellekt tizimlaridan foydalanish natijalarini muntazam monitoring qilish va ma’lumotlarga asoslangan 
baholash tizimini joriy etish; 

•	 SI texnologiyalaridan foydalanishda raqamli xavfsizlik va axloqiy me’yorlar bo‘yicha maxsus o‘quv modul-
larini ishlab chiqish. 

Mazkur tavsiyalar talaba-qizlarning raqamli kompetensiyalari va liderlik salohiyatini rivojlantirish hamda 
oliy ta’limda sun’iy intellekt texnologiyalaridan samarali foydalanishni ta’minlashga xizmat qiladi.

Foydalanilgan adabiyotlar ro‘yxati:

2.	 Myszak, J., & Filina-Dawidowicz, L. (2025). Leaders’ Competencies and Skills for Artificial Intelligence Implementation: 

3.	 Mappala, V., & Maheswari, G. S. (2025). Artificial Intelligence in Leadership. International Journal for Multidisciplinary 

Research (IJFMR), 7(5), 1–6. 
4.	 Burns, J. M. (1978). Leadership. New York: Harper & Row. 
5.	 Bass, B. M. (1985). Leadership and Performance Beyond Expectations. New York: Free Press. 
6.	 OECD. (2022). AI in the Labour Market: Risks and Opportunities. Paris: OECD Publishing. 
7.	 World Economic Forum (WEF). (2022). Global Gender Gap Report. Geneva: WEF. 
8.	 Artificial Intelligence and the Integration of Women in the Labor Market. O‘lmas Ro‘zimurodov, “Oila va gender” ilm-

iy-tadqiqot instituti kichik ilmiy xodimi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

